ՀԻՄՆԱՎՈՐՈՒՄ

««ՄՈԴԵՐՆ ԻՆՏԵՐՆԵՏ ԹԵՔՆՈԼՈՋԻՍ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ «ԷԿՈՍ» ԱԶԱՏ ՏՆՏԵՍԱԿԱՆ ԳՈՏՈՒ ՇԱՀԱԳՈՐԾՈՂՆԵՐԻ ՌԵԵՍՏՐԻՑ ՀԱՆԵԼՈՒ ԵՎ ՇԱՀԱԳՈՐԾՈՂՆԵՐԻ ՌԵԵՍՏՐՈՒՄ ՆԵՐԱՌՎԵԼՈՒ ՎԿԱՅԱԿԱՆԻ ԳՈՐԾՈՂՈՒԹՅՈՒՆԸ ԴԱԴԱՐԵՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Անհրաժեշտությունը
Հիմք ընդունելով «Ազատ տնտեսական գոտիների մասին» օրենքի (այսուհետ՝ Օրենք) հոդված 7-ի 10-րդ մասի 2-րդ կետի «բ» ենթակետը և Հայաստանի Հանրապետության կառավարության 2019 թվականի հունիսի 6-ի N 727-Ն որոշման N 3 հավելվածի 29-րդ կետը, ինչպես նաև Ազատ տնտեսական գոտիների հարցերով միջգերատեսչական հանձնաժողովի (այսուհետ` Հանձնաժողով) եզրակացությունը` անհրաժեշտություն է առաջացել մշակելու սույն որոշումը:

1. Ընթացիկ իրավիճակը և խնդիրները
ՀՀ կառավարության 2021 թվականի սեպտեմբերի 2-ի N 1420-Ա որոշմամբ «Մոդերն Ինտերնետ Թեքնոլոջիս» փակ բաժնետիրական ընկերությունը (այսուհետ՝ Ընկերություն) ներառվել է «Էկոս» ազատ տնտեսական գոտու շահագործողների ռեեստրում՝ բարձր և տեղեկատվական տեխնոլոգիաների ոլորտում գործունեության իրականացման համար: Շահագործողների ռեեստրում ներառված լինելու ժամկետը սահմանվել է 5 տարի:
Հայաստանի Հանրապետության կառավարության 2019 թվականի հունիսի 6-ի N 727-Ն որոշմամբ սահմանված կարգով Ընկերության և «Էկոս» փակ բաժնետիրական ընկերության միջև պայմանագիրը կնքվելուց հետո Ընկերությանը 2021 թվականի սեպտեմբերի 16-ին տրամադրվել է շահագործողների ռեեստրում ներառվելու վկայական։
Ընկերության կողմից հաշվետու ժամանակաշրջանի համար ներկայացված հերթական հայտարարագրի թվային ցուցանիշների ուսումնասիրումից պարզ է դարձել, որ Ընկերությունը բոլոր ցուցանիշների գծով չի կատարել իր կողմից սկզբնական հայտարարագրով ստանձնած պարտավորությունները։ Հանձնաժողովի նիստում կայացված որոշման արդյունքում՝ ՀՀ էկոնոմիկայի նախարարության կողմից Ընկերությանը տեղեկացվել է, որ անհրաժեշտ է համապատասխան ժամկետում վերացնել առկա շեղումները և այդ մասին ներկայացնել տեղեկատվություն՝ միաժամանակ նշելով շեղումը չվերացնելու դեպքում շահագործողների ռեեստրից օրենսդրությամբ սահմանված կարգով հանվելու մասին։  
Հարկ է նշել, որ Ընկերության կողմից շեղումը չի վերացվել և շեղումը վերացնելու մասին տեղեկատվություն չի ներկայացվել ՀՀ էկոնոմիկայի նախարարություն։ Միաժամանակ, Ընկերության կողմից ներկայացվել են ճշգրտված հերթական հայտարարագրեր, որոնց ուսումնասիրման արդյունքում պարզ է դառնում, որ առկա է Ընկերության կողմից բոլոր տարիների հերթական հայտարարագրերով ներկայացված հանրագումարային բոլոր ցուցանիշների միաժամանակյա՝ օրենսդրությամբ սահմանված չափից ավել շեղում սկզբնական հայտարարագրով ներկայացված հանրագումարային ցուցանիշներից։
Ելնելով վերոգրյալից, հիմք ընդունելով գործող օրենսդրությունը, ինչպես նաև հաշվի առնելով Հանձնաժողովի եզրակացությունը՝ սույն որոշմամբ նախատեսվում է հանել «Մոդերն Ինտերնետ Թեքնոլոջիս» փակ բաժնետիրական ընկերությունը «Էկոս» ազատ տնտեսական գոտու շահագործողների ռեեստրից և դադարեցնել ազատ տնտեսական գոտու շահագործողների ռեեստրում ներառվելու վկայականի գործողությունը։
 
1. Տվյալ բնագավառում իրականացվող քաղաքականությունը
ՀՀ-ում ազատ տնտեսական գոտիները նպատակ ունեն ներգրավել ներդրումներ, խթանել արդյունքի արտահանումը, նպաստել տվյալ հատվածում հայկական բրենդի ճանաչմանն ու տարածմանը: Միաժամանակ, օրենսդրությամբ նախատեսված են շահագործողների ռեեստրից շահագործողին հանելու հիմքերը:

1. Կարգավորման նպատակը և բնույթը
Նախագծի նպատակն է հանել «Մոդերն Ինտերնետ Թեքնոլոջիս» փակ բաժնետիրական ընկերությունը «Էկոս» ազատ տնտեսական գոտու շահագործողների ռեեստրից և դադարեցնել ազատ տնտեսական գոտու շահագործողների ռեեստրում ներառվելու վկայականի գործողությունը՝ միաժամանակ ուժը կորցրած ճանաչելով Հայաստանի Հանրապետության կառավարության 2021 թվականի սեպտեմբերի 2-ի ««Մոդերն Ինտերնետ Թեքնոլոջիս» փակ բաժնետիրական ընկերությանը «Էկոս» ազատ տնտեսական գոտու շահագործողների ռեեստրում ներառելու մասին» N 1420-Ա որոշումը։

1. Նախագծի մշակման գործընթացում ներգրավված ինստիտուտները և անձիք
Հայաստանի Հանրապետության կառավարության որոշման նախագիծը պատրաստվել է Հայաստանի Հանրապետության էկոնոմիկայի նախարարության կողմից:

1. Ակնկալվող արդյունքը
Հանել ««Մոդերն Ինտերնետ Թեքնոլոջիս» փակ բաժնետիրական ընկերությանը «Էկոս» ազատ տնտեսական գոտու շահագործողների ռեեստրից։

1.  Այլ տեղեկություններ (եթե այդպիսիք առկա են)
Նախագիծն ընդունելու կապակցությամբ պետական բյուջեում ծախսերի կամ եկամուտների էական ավելացում կամ նվազեցում չի նախատեսվում:

8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021-2026 թթ. ծրագրի «2.ՏՆՏԵՍՈՒԹՅՈՒՆ» կետից։



